
Ja wĕrju do Boha Wotca, wšehomćcneho stworićela 
njebjes a zemje

Hrono na september 1976
Jer. 23,23
Njejsym ja Bćh, kiž je blisko, praji 
Knjez, a nic Boh, kiž je daloko?

Stož naše hrono z Lutherowym 
přeložkom swjateho Pisma přiruna, 
zwĕsći, zo je tam trošku hinak pře- 
ložene. Mi so zda, zo je tu nĕmski 
přeložk lĕpši dyžli serbski. Ale no- 
chcemy wo tym přemyslować. Na 
koždy pad dźe tu wo bliskim a dalo- 
kim Bohu.

A njeje Boh woprawdźe tež dalo- 
ko? Boh, kiž je zemju a njebjesa 
stworil, kiž je wšehomocny, njeje won 
wot nas daloko zdaleny? My tola 
njejsmy wšehomocni, tež hdyž wjele 
zamožemy. My tola njejsmy stwori- 
ćeljo, ale možemy jenož z toho nĕšto 
ćinić, štož mamy wot Boha. Daloki 
Boh — to je wulki, majestotny Boh, 
kotremuž so runać njemožemy. A  my 
so z nim tež tohodla njemožemy ru- 
nać, dokelž je Boh swjaty, a to rĕka: 
bjez hrĕcha, a my smy „chudźi, hu- 
bjeni, hrĕšni čIowjekojo“ . Stary za- 
koń rĕči wo Bohu, ltiž je wot hrĕš- 
neho swĕta a hrĕšneho člowjeka zda- 
leny.

Ale majestotny Boh je so nam 
hnadnje přiwobroćil. W  Jĕzusu Chry- 
stusu je Boh sam k nam hrĕšnym 
člowjekam přišol. A  won je přez ćer- 
pjenje a wumrĕće Jĕzom Chrysta 
nam přinjesl wodawanje hrĕchow a 
wusprawnjenje. Daloki Boh so nam 
bliži a nam pomha ze wšitkeho, štož 
mjez nami a Bohom steji. „Boh je při 
nas tudy“, tak možemy nĕtko spĕwać.

Žane hrono swjateho Pisma pak 
njesteji za sebje same, ale ma so tež 
w zwisku widźeć. Naše hrono w zwi- 
sku widźane chce nam tež prajić: 
Před Bohom njemožeš ničo zatajeć. 
Boh widźi to bliske, ale tež to daloke. 
W  serbskim katolskim teksće swja- 
teho Pisma ma naše hrono tuto při- 
spomnjenje: „Boh njewidźi jenož to, 
štož so w jeho bliskosći, t. r. w nje- 
bjesach stawa, ale tež to, štož so na 
swĕće stawa.“ W  139. psalmje so to 
tak rjenje wupraji: „Hdy bych do 
njebjes stupil, sy ty tam, a hdy bych 
sebje posłal do hele, hlej, ty sy tež 
tam. Wozmu-Ii sebi křidla rańšich 
zerjow, zo bych bydlił při najdalšim 
morju: Da wšak by twoja ruka mje 
tam wjedła a twoja prawica mje 
dźeržała."

Za nas to woznamjenja, zo Bohu 
ničo zamjelčeć abo zatajić njemože- 
my, ale zo su tež naše potajne skutki 
a słowa, haj samo naše potajne mysle 
za njeho wotkryte. Na to chcemy so 
wot našeho hrona skedźbnić dać a 
Boha prosyć:

Stwor we mni, Božo, čistu wutrobu
a daj mi noweho, wĕsteho ducha.

Ałbert

1. artikl započina ze słowom: Ja
wĕrju. W  dźensniśim času njeje pře- 
co lochko, kruće a z přeswĕdčenjom 
prajić: Ja wĕrju.

Wĕra njeje žana materielna wĕc, 
kotruž by mohł přimać abo widźeć. 
Wĕru njemdžeš po wĕdomostnych za- 
sadach krok po kroku dopokazać. Ru-

B u d e s t e c y

nje tohodła je  w dźensnišim času ćež- 
ko, namakać puć wĕry a po nim  kro- 
čić w žiwjenju. Dźensniši čłowjek 
mysłi racionałnje. Za njeho je  wo- 
prawdźite a eksistentne jenož to, štož 
je  sam widźał abo přimnył abo štož 
so hodźi łogisce dopokazać. Rozmoł- 
wjejo so dźensa z łudźimi druheho 
swĕtonahłada wo tutym prašenju, sły- 
šimy hustodosć mĕnjenje: Wy křesće- 
n jo  toła scyła žanoho dopokaza swo- 
je je  wĕry nimaće. Dopokazajte nam 
skutki a dźiwy Jĕzusa, dopokazajće 
m i stawizny Biblije, a ja chcu wĕrić.

N je je  runje to naša wułka lĕpšina 
druhim nahładam napřećo, n jeje to 
dopokaz, zo smy my křesćenjo boha- 
ćiši we wutrobje a w myslenju, do- 
kełž mamy wĕru? Jĕzus je  wšak sam

prajił: Zbožni, kiž njewidźa a wšak 
wĕrja. Wĕra je cyłe jednorje wĕc wu- 
troby. Wĕra napjełnja nam wutrobu 
z nadźiju, radosću a łubosću. Po wĕ- 
rje  so zložić, to rĕka žiwy być za dru- 
heho, za čłowjeka podła tebje. Jĕzu- 
sowe słowo rĕka: Štož sće jednomu 
z m ojich najhubjeńšich bratrow č i- 
niłi, io  sće m i činili. Dobrowołnje 
słužić w swojim žiw jenju a ze swo- 
jim  žiw jenjom  swojim nJajbłišim a 
ćłowjestwu!

W  chwatku a honjeńcy našeho časa 
je  m jez nami mało zrozumjenja, pom - 
hanja a łubosće. Wĕra trjeba syłne 
nućenje, zo by sebje samoho zaprĕł. 
Won trjeba wĕru.

Prĕn i artikł wĕrywuznaća praji, zo 
wĕrimy do B o h a  W  o t c  a. Što je 
Boh dźensa za nas? Boha sebi n je- 
předstajamy wjace jako muža, kiž se- 
dźi na tronje nad mročełemi. Boh je - 
wi so nam a je m jez nami, hdyž pom - 
hamy druhemu, hdyž so zetkamy w 
jeho m jenje, hdyž spĕwamy a so w je- 
sełimy, Boh jew i so nam w najw jet- 
šim a najrjeńšim, štož čłowjek wob- 
sedźi — w łubosći, w łubosći powšit- 
kownje m jez čłowjekami a w łubosći 
mjez mužom a žonu.

Boh je m jez nami, hdyž so modłimy 
a w modłitw je pytamy pokoj a mĕr 
w sebi samym a posyłnjenje za na- 
daiuki wšĕdneho žiwjenja. Boh je na- 
ša pomoc a syłnosć. Won je naša ze- 
pĕra a nadźija, hdyž stejimy před pro- 
błemami a ćežemi žiwjenja.

Boh pak so nam njejew i jenož na 
tak duchowne wašnje. W ćn je stwori- 
ćel njebjes a zemje. Wobhładajmy 
sej swoju rjanu Łužicu wot modrych 
horow hač k Błotam. Z  połnym pra- 
wom možemy přihłosować chwało- 
spĕwej přirody w Zejłer-Kocorow ym  
oratoriju  „Nałĕćo“ :

Stworba Boža, tempło swjaty,
wočiń swoje wrota m i . . .
W  přirodźe, w Božej stwćrbje na- 

maka čłowjek mĕr, pokoj a wočerst- 
wjenje. Tu widźimy kožde łĕto znowa 
wotbĕh wšeho žiw jenja: narodźenje 
w nałĕću, zrawjenje w łĕću, žnĕ na- 
zymu a smjerć w zymje.

Boh je dał čłowjekej cyłu zemju, 
zo by z je je  płodow žiwy był, zo by 
sebi ju  podwołił k swojemu dobremu 
a wužitkej: Č i ń ć e  s e b  i  j u  p o d  - 
d a n u .  Tuž na nas załeži, što z tutoho 
Božeho dara činimy. My smy zamoł- 
wići, što so na zemi stawa. Naš na- 
dawk je, zemju na dobro čłowjestwa 
wužiwać a nic znjewužiwać za egoi- 
stiske zamĕry. M y mamy wojnam  
wobarać a so starać, zo bychmy 
wšitcy na zemi w dobrym dorozumje-



nju a m ĕrje žiw i byli, kaž so to w 
pĕsni pra ji:

Chrystus nima rukow, 
jenož našej ruce,
zo by so jeho dźĕło dźensa stalo.
Won nima nohow,
jenož našej noze,
čłowjekow na jeho puć dowjesć.
Chrystus nima erta,
jenož naš ert,
čłowjekam wo nim  rĕčeć.
Hdyž tute nadawki spoznajemy a 

za jich  zwoprawdźenje dźĕłamy w 
křesćanskej zamołwitosći, potom na- 
pjelnimy swoju wĕru ze skutkom a 
smĕmy z wutroby rjec: Ja wĕrju do 
Boha Wotca, wšehomocneho, stwori- 
ćeła njebjes a zemje.

Tr. Gr. Cha., studentka mediciny

Njeswačanski farar so roz- 
žohnowaše ze swojej wosadu

Po tym zo mĕjachmy 19. a 20. 6. 
Serbski cyrkwinski dźeń, bĕ tydźeń 
pozdiišo, njedźelu, 27. 6. dalši wu- 
znamny dźeń za Njeswačidlsku wo- 
sadu.

Woswjećiwši 26. 6. swoje 65. narod- 
niny, poda so Serbski superintendent 
Wirth jako Njeswačidlski farar na de- 
rje zasłuženy woitpočink. A  tak swje- 
ćeše njedźelu, 27. 6. na serbskich a 
nĕm&kich kemšach ze swojej wosadu 
poslednju Božu słužbu jako wosadny 
farar.

Na serbskich kemšach bĕ so ton- 
kroć nahladniša wosada zešła, hač 
srny to hewak zwučeni. Tež ze susod- 
nych wosadow bĕchu nĕkotři na roz- 
žohnowanje přichwatali. W  swojim 
swjedźenskim prĕdowanju złoži so 
Serbski superintendent na bibłiske 
słowo:

Jĕzus Chrystus wčera a dźensa a 
tonsamy teź do wĕčnosće. Z tutym 
hesłom je  před 41 lĕtami nastupił 
swoje duchownske powołanje w  Bu- 
dyšinku a z nim tež jo nĕtko w  N je- 
swačidle skonči. Prĕdar spominaše, 
kak bĕ tehdom z dowĕru duchownske 
dźĕło na so wzał. Nĕtko po 41 lĕtach 
słužby dyrbi swoju njedostojnosć při- 
poznać. W jele njetrjebawšeho je  činił 
a w je le  nuzneho skomdźił. Jeho trošt 
je, zo je  japoštoł Pawoł, hladajo na 
njekmanych prĕdarjow Ewangelija na 
Fiłipiskich, pisał: Wažne je, zo so 
Chrystus prĕduje. „To bĕše moje 
sprawne procowanje!“ — wobkrući 
farar Wirth.

Jĕzus Chrystus wčera. W jele nje- 
dobreho je  so w  a přez cyrkej.w  zańr 
dźenosći stało. Hladajće na luksurioz- 
ne kloštry, na překrasne gotiske a 
barokowe katedrale. Je so to twariło 
w  Chrystusowym duchu? A le  wono 
njebĕ wšo złe w  stawiznach našeje 
cyrkwje: Chrystus je  přez nju čło- 
w jekow w oła ł: Pojće sem wšitcy, kiž 
sće sprocni a wobćeženi. Ja chcu was 
wokřewić. Posylnjeni słabi, wobroće- 
ni hrĕšnicy — to je njezachodne bo- 
hatstwo cyrkwje.

Wčera! Chrystusowa cyrkej njeje 
hakle z dźensnišeho dnja, tež nic z 
wčerawšeho dnja. B iblija słuša do 
najstaršich knihow. Jejna wĕrnosć je 
so wupruwowała w e w je le  kritiskich 
a stysknych časach.

Jĕzus Chrystus dźensa. 29 lĕt dołho 
bĕ za fararja Wirtha tole „dźensa“ w  
Njeswačidle. Po nim přińdźe druhi, 
a za njeho budźe w  přichodźe wšĕ-

dnje „dźensa“, to rĕka, zo mamy 
Chrystusowe słowo do koždeho časa 
na wosebite wašnje prajić. Prĕdar 
ma doma być w  Božim słowje a ma 
swoj čas znać a rozumić a dyrbi tak 
prĕdować, zo wosada sebje samu w  
prĕdowanju spoznaje. To su te tři nu- 
zy duchowneho, hdźež won ženje nje- 
dowuknje.

Jĕzus Chrystus tež do wšeje wĕčno- 
sće. Prĕdar tu rozkładowaše, kak 
won za sebje na wječoru swojeho ži- 
w jenja wšu swoju nadźiju staja na 
Chrystusa.

Po prĕdowanju hodnoćeše zastupnik 
serbskeje wosady w  krotkej narĕči 
291ĕtne skutkowanje fararja w  Nje- 
swačidlskej wosadźe. Won wuzbĕhny 
při tym, zo je ćežko, w  tutej chwili 
prawe słowa namakać. Haj, my bych- 
my skerje chcyli tuton dźeń rozžoh- 
nowanja hišće tak prawje daloko do 
přichoda, znajmjeńša wo nĕšto lĕt, 
wotstorčić. A le  my wšak mamy teź

zrozumjenje a jemu přejemy z wutro- 
by po docpĕtej starobje trošku wjace 
mĕra. Wšitcy drje znajemy Jĕzusowe 
přłrunanje wo syjerju, kiž wuńdźe 
wusywać swoje symjo. Tež won je  ja- 
ko duchowny sprawnje a sprocniwje 
wusywał na tři lĕtdźesatki dołho to 
dobre symjo, Bože swjate słowo, w  
našej wosadźe. Won je nam był we 
wšĕch časach ton dobry pastyr, kiž je 
swoje stadło chroble zakitował na- 
přeco wšĕm nadbĕham w e wichorach 
žiw jenja a pytał tež to zhubjene. Hu- 
stodosć mĕjachmy ( začuće, zo je při 
swojich prĕdowanjach nam, swojim 
Serbam, wosebje do wutroby rĕčał. 
Tež poroki dła jeho zmužiteho wuzna- 
ća a wustupowanja za Serbow njejsu 
jeho lubosć, łubosć k swojemu naro- 
dej podusyć mohli. Zo wostanje dałe 
Serbski superintendent. nam tutu lu- 
bosć znowa wobkruća. Što by był bole 
serbski, bole naš, hač w on !

W jele je  z Božej pomocu w  našej 
wosadźe dokonjał. Kelko nuzy a sta- 
rosćow je  jemu načiniło znowanatwa- 
rjenje zničeneje cyrkwje, wobstara- 
nje nowych zwonow a pišćelow, pře- 
kryće třĕchi, natwarjenje kantorske- 
ho bydlenja a wuporjedźenje cyrk- 
winskeje wĕže. Wšudźe je m jez prĕ- 
nimi na twarnišću był a so při tym 
tež ručneho dźĕła njeboješe. A  při 
wšĕm je so sam spokojał; bydlić ze 
swojej swojbu w  nadobnym drje, ałe 
toła starym twarjenju. Tak je so ze 
swojim skutkowanjom hodnje zarja- 
dował do rjada nadobnych serbskich 
fararjow-předchadnikow Njeswačidl-

skeje wosady, kaž bĕchu to Mjeń, Ja- 
kub, Wałtar. Tohodla smy swojemu 
fararjej wutrobnje dźakowni za wšu 
nałoženu iubosć a procu, wopokaza- 
wši so z tym jako swĕrny słužownik 
w  Knjezowej winicy. ■

Předewšĕm pak chcemy dać Bohu 
Knjezej česć a so jemu dźakować za 
wšu hnadu a pomoc, kiž je nam we 
wosobje wotchadźaceho wosadneho 
fararja šćedriwje dawał. Won pře- 
wodź jeho a jeho swojbu tež dale a 
spožč jemu hišće w jele lĕt při dobrej 
strowoće.

W  mjenje Konwenta serbskich 
ewangelskich duchownych wupraji 
słowa dźaka a připoznaća za dobre a 
skutkowne sobudźĕło knjez farar A l- 
bert z Hrodźišća.

Knjez farar Lazar-Bukečanski po- 
strowi wosadu z Ochranowskim hes- 
łom:
A  nĕtko, Israelo, što žada Knjez, 
twoj Boh, wot tebje,

hač jeno', zo by so bojał Knjeza, 
swojeho Boha,
a po jeho pućach chodźił a lubował 
jeho a słužił Knjezej, 
swojemu Bohu, z cyłej swojej 
wutrobu a z cyłej swojej dušu.
To bĕ dobre słowo za Božeho słužow- 
nika, kiž so rozžohnuje ze swojej 
wosadu. Dźĕlić so wot druhich, to 
přeco boli a wosebje, hdyž so wo čło- 
w jekow  jedna, kotřiž bĕchu w  lubo- 
sći a dźakownosći m jez sobu zwjazani. 
Nĕhdy su fararjam pomniki stajeli. 
Pomnik tu za wotchadźaceho fararja 
je tuton znowanatwarjeny Boži dom. 
Za tuton zwonkowny natwar, ałe tež 
za wšon znutřkowny natwar Božeho 
kralestwa, wosebje m jez Serbami, je 
wosada swojemu fararjej dźak dołžna. 
Za to dźakowaše so w  m jenje Serb- 
skeje superintendentury a Serbskeho 
cyrkwinskeho dnja za wšu swĕru a 
łubosć a přeješe dalše Bože žohno- 
wanje.

Pozbĕhowaca swjatočnosć skonči so 
z Božim wotkazanjom.

Tež na nĕmskej Božej słužbje wu- 
praji so wotchadźacemu fararjej 
mnoho słowow dźaka a dobrych pře- 
ćow w  m jenje cyrkwinskeho před- 
stejerstwa kaž tež Budyskeje a Drjež- 
dźanskeje cyrkwinskeje wyšnosće, ko- 
truž zastupowaše Budyski superinten- 
dent Amold.

Wobĕ Božej słužbje natočištej so na 
zynkopaski, kiž so fararjej zdobom 
z aparatom jako dar wosady přepo- 
dachu.

A. Gr. Cha.

Rady spominamy na Serbske cyrkwinske dny a so wjeselimy na přichodne



Čehodla nic kurić

1976 olympiada w Montrealu (Kanada)
1975 jĕcharski turnĕr w Rakecach.

To je zawĕrnje hoberski rozdźĕl. W  Rakecach njebĕ swĕtowy, ale łužiski, naš 
viwow. Jĕcharjam a konjom so wšo po programje njeporadźi, ale što to wo to! 
Std wĕ, hač by so m i lĕtsa w Montrealu tak lubilo kaž lon i w Rakecach. Dźi- 
wał wšak so sym, zo naš wjesny lud njeje wjetši zajim  pokazał za turnĕr. 
Rjane konje widźeć je dalokeho puća hodne

September je za nas mĕsac Znu tř- 
kowneho misionstwa, kotrež chce čło- 
wjekam pomhać we wšelakich nu- 
zach — tež we wojowanju přećiwo 
złym požadliwosćam. Do złych n je - 
počinkow słuša porno wopiłstwu tež 
kurjenje. Snano so nĕtkłe posmĕwaš, 
ale njech tebje nastawk, kotryž smy 
wubrali ze słowakskeho ewangelske- 
ho časopisa „Spod Tatier“ , wo tym 
powuči. Redakcija

W  žiwjenju čłowjeka su hodnoty, 
na kotrejž dyrbimy stajnje dźiwać. 
Přetož hdyž je zhubimy, njemožemy 
so wjace žiw jenja wjeselić. Nimo wu- 
moženja duše přez Jĕzusa Chrystusa 
je strowota najdrohotniše kubło čło- 
wjeka. Tuž napomina japoštoł Pawoł: 
Z bojosću a rženjom čińće, zo byšće 
zbožni byli. Wo strowosći bychmy po- 
dobne napominanje wužić mohli — 
snano takle: Wšĕdnje bojće so wo 
swoju strowotu, kotraž je wohrožena. 
Jedyn z njepřećełow strowoty je to- 
bak, potajkim kurjenje. Starosć wo 
strowosć ćĕła słuša do prĕriich wino- 
watosćow napřećo sebi samomu. Pře- 
tož čłowjek je winowaty, přećiwo 
wšemu wojować, štož jeho strowotu 
wohrožuje, Dokełž kurjenje wšełke 
ćežke chorosće zawinuje, dyrbimy 
přećiwo njemu wojować. Tak. cyrkej 
na zakładźe wĕry sobu podpĕra boj 
přećiwo kurjenju.

Kurjenje 
škodźi strowosći

Njezabudźće: Tobak je jĕd, dokelž 
ma w  sebi wšelke škodłiwe dźĕłe, z 
kotrychž je najstrašniši ałkałoid, to 
je nikotin. Ćĕło so na njon z časom 
zwuči, ale sćĕwki kurjenja so hakle 
po nĕkotrych lĕtach jewja. To zawje- 
dźe w jele kurjerjow, dokelž škodłi- 
wosć nikotina hnydom njespoznaja. 
Do čłowskeho ćĕła přińdźe jĕd přez 
hubu, přez dychanje a přez kožu. Jĕd 
tobaka skutkuje na wutrobu a tež 
na skałkowanje žiłow. Tobakowy dym 
zawinuje schorjenje nosa, huby a gyr- 
gawy a tež žołdka a črjewow. Niko- 
tin njeje ani jenički jĕd w  tobaku. 
Při spałenju nastawa smoła (Pech), 
kotraž može chorosć raka wubudźić. 
Statistika dopokazuje, zo koždy wos- 
my kurjer na raka wumrĕje. Nikotin 
skutkuje škćdłiwje na wšelke dźĕle 
čłowjeskeho ćĕła, tež na čuwy. Ku- 
rjerjo njewohrožuja jenož swoju stro- 
wotu, ale tež strowotu druhich.

Z koždej cigaretku pałi kurjer sam 
sebje po kuskach. Kurjenje skrotši 
čłowske žiw jenje wo nĕkak dwĕ lĕće, 
jełizo mjeztym njewudyri prjedy za- 
hubna chorosć. Cigarety su „nowy 
křud čłowjestwa". Zawĕrnje droho 
dyrbi so njepočink kurjenja zapłaćić. 
Při wužiwanju njesmĕrnje w jełe to- 
baka nastanje same zajĕdojćenje. 
Widźiš, tak skonči „w jeseło“ kurje- 
nja! Kurjenje je hrĕch, přetož z nim 
wohrožuje čłowjek swoju strowosć 
a žiwjenje. Stož chce sebi swoju stro- 
wotu zdźeržeć a wysoku starobu doc- 
pĕć, dyrbi so wzdać cigarety — a to 
hnydom!

Kajki to njepočink! 
Kajke to wotročstwo!

Toksikomanija, požadłiwosć za jĕ- 
dami, je jedyn z křudow čłowjestwa. 
Kurjenje je najrozšĕrjeniša toksiko- 
manija na swĕće. Po statistice dwĕ 
třećinje čłowjestwa na tajke wašnje 
škodźi swojej strowoće a swoje ži- 
w jenje skrotši. Nikotinizm je jedyn 
z najhoršich njepočinkow, runje tak 
strašny kaž ałkohołizm, haj, hišće 
strašniši, dokełž tež druhich wohro- 
žuje. Kurjenje ze swojimi zahubny- 
mi sćĕwkami je so stał problem cyłe- 
ho swĕta. Čłowjek sam je za to za- 
mołwity. Sam wot so a dobrowolnje 
je so rozsudźił za tuton jebarski jĕd a 
je so wot njeho wotwisny sčinił. 
Dźens-niši čłowjek je  sej z tobaka při- 
hotował přiboha, kotr'emuž wotroč- 
kowsce słuži. Won je wotročk modre- 
ho dyma a z nim swojej strowoće 
škodźi. Mnohim je kurjenje rnoda: 
Wjetšina kuri — čehodla njedyrbjał

Ze zrudobu zhonichmy, zo je Boh 
Knjez našeho přećela a dobroćela, 
biskopa. na wusłužbje dr. Handrija 
Wantulu we Waršawje 16. 6.1976 z tu- 
teje časnosće wotwoJal. Wo tutym 
wuznamnym duchownym polskeje 
ewangelsko-lutherskeje cyrkwje w  
přichodnym čisle nadrobnišo pisamy.

tež ja  kurić? Jedyn nawuknje ku- 
rjenje wot druheho. A  ličba kurje- 
jow  njewotebĕra, ale přibĕra. Mło- 
dźina hižom započnje kurić. Dale a 
bole kurja samo žony a tež holcy. Ze 
zakazan jom abo zakonjom so mało wu- 
čini. Zakazane płody ćim lĕpje słodźa. 
Wotwisnosć wot drogow, a do toho 
słuša tež tobak, je prastara wĕc a je 
jedyn z najstaršich hrĕchow čłowje- 
stwa. Dźensa je  to moderne masowe 
wotročkowstwo. Sto nas z njeho wu- 
swobodźi? Knjez Jčzus praji: Hdyž 
was Syn wuswobodži, sće prawje swo- 
bodni. To je  křesćanska rada přeči- 
wo tajkemu wotročkowstwu — hrĕ- 
chej. Chrystus može nas wuswobo- 
dźić.

Što nĕtko činić?
Kurjenje je zwučenje, potajkim 

n a w  u č e n e. Tuž je nuzne, jo sej 
zaso wotw-učić, potajkim přestać ku- 
rić. Z naprašowanjom je  so zwĕsćiło, 
zo by 80 %> so rady wzdało swojeho 
nawučenja, hdy bychu dosć sylnu 
wolu mĕli. Što wšak m jez kurjerjemi 
ma syłnu wolu? Nuzne je, jich roz- 
wučować wo škodłiwosći kurjenja. 
Nadawk staršich a šule je, młodźinu 
wo tym powučować. Starši pak maja 
dobry přikład dać. Cyrkej pomha, zo 
pokazuje na přikłady a žorło wšeje 
pcimocy. Japoštoł Pawoł pisa: Ja za- 
moźu wšitko přez Chrystusa, kotryž 
m je posylnja. W  křesćanskej w ĕrje  a 
w  modlitw je w o pomoc je  wulka mož- 
nota za kurjerja ze słabej wolu. Tutu 
słabu wolu w  čłowjeku dyrbimy na 
wšĕ wašnja podpĕrać. M y wšak w i- 
dźimy, zo powučowanje wo tutym 
problemje přez přednoški a knižki 
njedosaha, tohodła pokazamy na wy- 
šu moc, na Chrystusa. Dokełž so tu 
jedna w o sylnu požadłiwosć abo samo 
chorosč, husto doifora woła a woteny- 
slenje njedosaha, zo by kurjer so 
wzdał swojeho njepočinka. Poła nĕko- 
trych kurjerjow je jich złe nawuče- 
nje dušina zepĕra, woni su wot njeje 
wotwisni a su njezbožowni, hdyž 
wšĕdnje swoj wĕsty kwantum nje- 
wukurja. Woni su ińwalidźa na duši, 
přetož pola nich dźe woprawdźe wo 
dušinu strowosć. Woni su tak daloko 
přišłi, zo sebi swoje žiw jen je njemo- 
ža hinak předstajić. To je  złe połože- 
nje! Tu može jenož Jĕzus Chrystus 
naš Zbožnik pomhać, hdyž je  won ze- 
pĕra čłowjeka na mĕsto nikotina, hdyž 
je čłowjek wot n j e h o  wotwisny a 
nic wot kurjenja. Z tym je wuswobo- 
dźenje wot njezbožowneje wotwisno- 
sće date.

Kurjenja so wzdać wšak njeje 
zasłužba před Bohom, ale je  nuzne w  
zajim je strowoty a noweho, wyšeho 
žiwjenja. W  tajkim žiw jenju možemy 
potom Bohu łĕpje słužić, kaž smy na- 
pominani: Swjećće Boha na swojim  
ćĕle a na swojim duchu, přetož wo-



boje słuša Bohu. W  tajkim swĕtle nje- 
je  žaneje přičiny za kurjenje. .Zo' by- 
chu kurjerjo přestali kurić a nowi 
so njenawučili kurjenja, to je přeće 
našeho časopisa. Mik, Mital

Cyrkwinska jĕzba do Luthero- 
weho mĕsta Wittenberga

Wutoru, 29. junija bĕše naš wulki 
cyrkwinski wulĕt, kotryž nas lĕtsa do 
Wittenberga wjedźeše. Ducy tam. smy 
w  Torgauje, hdźež je  Luther tež hu- 
sćišo přebywał, derje posnĕdali. Do- 
kelž bĕše dźeń jara horcy, bĕchmy 
wšitcy wjeseli, jako bĕchmy skončnje 
w e Wittenbergu samym. M y bĕchmy 
90 Bukečanskich wosadnych, kiž za- 
stupichmy hnydom do chłodneho Bo- 
žeho domu; bĕše to wulce sławna 
Hrodowska cyrkej, hdžež bĕše Luther 
před 459 lĕtami 95 tezow přibił. Tam 
mćžachmy w je le  rjaneho a zajima- 
weho wobdźiwać. Kĕbĕtarka, starša 
žonska, nam wšitko derje a wĕcywu- 
stojnje rozpowĕda. Wona wuzbĕh- 
ny, zo njejsmy w  muzeju, ale w  Bo- 
žim domje, kiž pak 'je bohaty na wo- 
brazach a na tworjacym wumĕłstwje, 
na ornamentach, na pisanych wok- 
nach a druhich drohoćinkach. Wose- 
bje hnujace bĕše za nas, zo je  dr. 
Mĕrćin Luther runje tak kaž jeho 
přećel a sobuwojowar F ilip Melanch- 
thon tam swoj posłedni wotpočink 
dostał. Lutherowe ćĕło je nimale pod 
klĕtku pohrjebane, Melanchthonowe 
runje napřećo. Wĕzo je  cyrkej swĕto- 
sławna přez přibiće tezow. Originalne 
durje, na kotrychž tuton wažny do- 
kument wisaše, kotryž bĕše po krot- 
kim času znaty we wšitkich nĕmskich 
a susodnych krajach, su so w  Sydom- 
lĕtnej wojnje spaliłe. Nĕtko tam na- 
makamy nowe mjedźane durje, do 
kotrychž su tezy late, a to we łaćon- 
skej rĕči. Nutřka w  Božim domje w i- 
dźachmy tež taflu tutych rozsudnych 
sadow w  nĕmskim přełožku. Naša 
wjednica nam tež nĕkotre mjenowaše, 
na přikład 62. tezu: „Wĕrny pokład 
cyrkwje je  wysoko swjaty ewangelij 
wo krasnosći a hnadźe Božej.“ My 
wĕmy, zo bĕštaj tehdom bamž a kej- 
žor rozhorjenaj nad tutej kročelu, kiž 
roizsudźace sćĕwki za sobu ćehnješe. 
M y pak stejachmy we Wittenbergu 
pod zaćišćom reformaciskeho skutka, 
a nam bĕše, kaž bychu jańdźeljo sami 
powĕsć wo wulkim wĕčnym zbožu 
roznosyli.

Po wopušćenju tutoho Božeho domu 
džĕchmy do druheho mĕstna Luthe- 
roweho skutkowanja, to bĕše Mĕšćan- 
ska cyrkej, hdźež je  reformator prĕ-/ 
dował. Kĕbĕtar nam pokaza a roz- 
jasni mocny wołtarny wobraz Lukasa 
Cranacha, kiž nam reformaciski wu- 
znam před woči staješe. Zajimawe bĕ, 
zo tam bĕchu tři sakramenty na- 
molane. M y znajemy jenož dwaj, ałe 
najprjedy bĕše Luther tež pokutu 
jako sakrament připoznał, štož poz- 
dźišo zaso zaćisny, dokelž žane w i- 
dźomne znamjo podla njeje. M y w i- 
dźachmy w  jednym dworje tež prje- 
dawšu dźĕłamju molerja reformaci- 
skeho časa, runje mjenowaneho Lu- 
kasa Cranacha, kotryž mĕješe dobre 
styki k Lutherej. Na torhošću so nam 
tež jara łubješe krasna radnica, kiž 
bu natwarjena w  lĕće 1527 a je  nĕtko 
rjenje wobnowjena.

Po wobjedźe w  hosćencu „Dom rje-

mjesłnistwa“ wopytachmy prjedawši 
kłošter, mocne, stare, ale w  dobrym 
porjedźe zdźeržane twarjenje. Wono 
rĕka Lutherowy dom, přetož w  nim 
je reformator 33 lĕt dołho bydlił a 
dźĕłał. Nĕkotre rumnosće wužiwaše 
tež uniwersita, w  kotrejž je won jako 
profesor skutkował. Na wułkim, 
chłodnym dworje, hdźež su so nĕhdy 
mniša a studenća wuchodźowałi, smy 
tež my so wočerstwili z dobrej, čer- 
stwej wodu, kiž so tam stajnje ze sta- 
reje studnje žorli a so nam darmo 
poskića. Potom so podachmy do dornu 
přez krasny portal, kiž bĕše dała Ka- 
tharina z Bory, Lutherowa žona, rĕz- 
bować jako dar a překwapjenje za 
swojeho mandźelskeho, kiž bĕ tehdom 
runje zapućowany. W  awli a pozdźi- 
šej jĕdźerni možachmy sebi zajimawy 
a derje zdźeržany wobraz Cranacha 
wo 10 kaznjach wobhładać. Luthero- 
wy dom je dźensa muzej, w  kotrymž 
su wšitke wuznamne knihi, pisma, 
wobrazy a zbĕrki reformaciskich sta- 
wiznow wustajene. W  originalnje wu- 
chowanej bydlenskej stwĕ Luthera 
možachmy so kołowokoło na drje- 
wjane ławki zesydać. Tam bĕchu nĕ- 
hdy tež studenća a druzy hosćo se- 
dźełi a so na d.ołhich zymskich w je- 
čorach při wułkich kachlach wohrĕ- 
wali. A  za blidom sedźeše Luther 
sam, a woni připosłuchachu, hdyž 
won swoje „błidowe rĕče“ dźeržeše, 
a sebi wšełake tež napisachu, a na 
tajke wašnje je nam wjele, štož so 
tam praješe, wuchowane. M y mo- 
žachmy, tam sedźo, hišće dźensa nĕ- 
što začuwać wo atmosferje, kotruž su 
tehdom we wšĕm mĕrje dožiwili. 
Wono je  bjez dźiwa, zo tam kožde łĕto 
přez 100 000 wopytarjow ze wšĕch 
kontinentow dońdźe, zo bychu mĕst- 
na Lutheroweho žiw jenja a skutko- 
wanja widźeli. Jĕdźće w y tež tam, 
hdyž možeće, a wobhladajće sebi wšo 
sami! W y njebudźeće to wobžarować.

M y bĕchmy na koždy pad. dźakow- 
ni a wjeseli, zo mĕjachmy tute krasne 
dožiwjenje. Puć wšak bĕ daloki do 
Wittenberga, ale rjana bĕ jĕzba přez 
našu krajinu, přez lubozne wjeski a 
mĕsta w  lubej łĕtnjej pyše. M y zho- 
nichmy po puću nĕšto, štož so w  
serbskim spĕwje tak rjenje wupraja: 

„Z  dychom swjatoh Jana 
kćĕje łubozna 
połna roža rjana, 
rožow kralowna."

Haj, tute lubozne rože nas tež wo- 
prawdźe při jĕzbje zwjesełachu. Bohu 
Knjezej budź dźak, zo je  nas tak mi- 
łosćiwje přewodźał a wšemu njezbožu 
a zadźĕwkej wobarał! Z wulkej ra- 
dosću a dźakownosću smĕdźachmy so 
w ječor pozdźe zaso domoj wroćić.

Martha Pĕčowa

WVJ(icCdi€
Njeswačidło. Kaž kožde lĕto mĕ- 

jachmy tež lĕtsa w  ćopłym mĕsacu 
juliju spĕwanje před cyrkwju. To rĕ- 
ka, zo spĕwacbmy zhromadnje lube 
stare spĕwy a nawuknychmy rjane 
nowe. Cyrkwinski chor a solisća nas 
zwjeselichu ze swojim i poskićenjemi.

Bukecy. Z koncom septembra 1976 
tež Bukečanski wosadny farar Gerat 

V  Lazar, předsyda Serbskeho cyrkwin- 
skehO' dnja, dołholĕtny senior Serb-

Swjedźensce zdrasćene polske dźĕći 
čakaja, zo bychu dostojnje zaćahnyli 
do Božeho domu k prĕnjemu wo- 
prawjenju

skeho farskeho konwenta, na wotpo- 
čink pońdźe. Z wotpočowanjom wšak 
hišće w jele njebudže, přetož naš luby 
zastojnski bratr wostanje dale w  
słužbje wosady jako wikar.

Hižom loni bĕ swoje 65. narodniny 
swjećił. Škoda, zo je tež won w  rent- 
narskej starobje. Won je tak swĕru 
swoje duchownske zastojnstwo wjedł 
— jako w ikar we Łupoji, jako młody 
duchowny w  Minakale, za čas faši- 
zma wuhnaty do Rudnych horow do 
Johstadta, dokełž bĕ tehdomnišim 
statnym instancam jeho serbska hor- 
liwosć njeluba. Po wojnje so borze 
do Serbow wroći, najprjedy do Ho- 
dźija, a po smjerći superintendenta 
M jerw y přewza Bukečansku wosadu, y 
kotruž je nimale 20 lĕt pilnje a wo- 
porniwje wobstarał..

Jako předsyda Serbskeho cyrkwin- 
skeho dnja je won we wšĕch našich 
wosadach znaty a lubowany. W  tu- 
tym nadawku won dałe wostanje. Boh 
Knjez chcył jemu hišće w jele lĕt .. 
zdźeržeć jeho ćĕłne a duchowne 
mocy, zo by tole wažne dźĕło za nas 
wšitkich mohł dołho wukonjeć.

Pomhaj Bćh, časopis ewangelskich Ser- 
bow. -  Wuchadźa Jćnkrćć za mĕsac z 11- 
cencu čo. 417 Nowinairskeho zarjada pola 
předsydy Ministerskeje rady NDR. -  RJ»- 
duje Konwent serbskich ewangelskich du- 
chownych. — Htowny zamołwity redaktor: 
superintendent Gerhard W ir th -N je s w a -  
čidlski. -  Ludowe nakladnistwo Domo- 
w ina, Budyšin. — Ć išč : N ow a Doba, ćišćer- 
n ja  D om ow iny (HI-4-9-1546)


